
   
 
 
 
 
 
 
 

Inungnut Tuhaqtitaujukhaq 

 

Hivuuranarniit nirinirmik iglumi havagvikjuanilu 
hunanik piqaqtunik taanganik 
Aulaqtirvia Ublua:  Imaruqtirvia 15, 2026 
Nutqarvikhaa Ublua: Immaktirvia 30, 2026 
Nunavunmi-tamaat 45 sec 

Havagviat Aanniaqtailinikkut itqaumatqujait inuit tapkuat iglumingni havagviujunilu 
piliuqhimajut piqaqtunik taanngarnik qajangnaqtut niuqqaqtakhaungittullu. 

Hunat imaatun algangnun halumaqtirutit, halumaqtirutit taangat, qanirmun uaqhitit, 
halumaqhidjutit havagvikjuallu hivuuranaqtut inuit nirijaangini. Amigaitut piqaqtut 
angijumik taanganik uvalu ilaliutihimajunik, ilaujut puisiqnaqtut hivuuranaqtut. 

Niriniq hapkuninga hunanik pidjutiqaqtuq aghut inuuhirmun hulaqutainun ilaujut 
taangamin tuqunarniq, qiiqhiniq, timip iluani ihuirutijuq, takpiiqluni uvalu huiqluni. 

Angajuqaat munaqhijullu tutquqhimalugit taangaqaqtut iglumi tamajat qajangnaitumik 
uqaqatigilugillu inulramiit qajangnautainun ihuittumik atungnirit. 

Kinaliqaak qaujimahuirumi, ajuqhalirumi aannikhaaqtariami, qiiqijutut iligumi 
naluqhalirumikluuniit iigumiuk hapkuninnga havautinik, ihivriuqtauhainnaqtukhaujut 
munaqhitkunit qanitqijamut munaqhitkunit. Hivajaqlugit nunalaani munarhitkut 
amigaqhuutiqaqqan ikajuutikharnik. 

Iglumi hunavaluit piqaqtun taanganik atuqtaujukhaungitun himautikharnik taannganik 
niuqagianganik. Piqangittuq qajangnaittumik nirijaami hapkuninnga hunanik. 

Naunaiqhittiarumaguvit, takulugu GN-kut qaritaujakkuurutaani ilitturittiarumaguvit 
hapkuninga una Qajangnautit uvalu hulaqutait taangamik atungnikkut unalu 
Hakugikjuaqtuni-ulurianaijautini Havautituqpallaarnikkut Hapummidjutikhat. 

https://livehealthy.gov.nu.ca/en/health-topics/alcohol/risks-and-effects-alcohol-use
https://www.gov.nu.ca/ikt/aanniaqtailinirmun/opioidmin-atuqpalaarnirmun-munaridjutit


ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
Tuhaqtipkaijiit 

Tuhaqtipkainikkut Uqarvigijakhaq: 

Charmaine Deogracias 
Atanngujaq Tuhaqtipkaijini 
Aanniaqtailinirmut Havagvia 
867-975-5712 
CDeogracias@gov.nu.ca 

